
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 13 TË PARAQITUR NË KQZ NGA PARTIA LËVIZJA SOCIALISTE PËR INTEGRIM
Komisioni Qendror i Zgjedhjeve në mbledhjen e datës 14.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



Partia Lëvizja Socialiste për Integrim
PALË TË INTERESUARA:              Partia Demokratike e Shqipërisë
                                                    Partia Socialiste e Shqipërisë
OBJEKT: 
Kundërshtim i  vendimit të KZAZ nr. 67 “Për regjistrimin e kandidatit për Kryetar Bashkie Pogradec, Qarku Korçë”.
BAZË LIGJORE: 
Neni 21, pika 1, neni 135, neni 143, pika 1, gërma a, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN

Me shkresën nr. 4540, datë 11.05.2015, Partia Lëvizja Socialiste për Integrim ka depozituar pranë KQZ-së kërkesën ankimore nr.13, me objekt “Kundërshtim i vendimit të KZAZ-së nr. 67 “Për regjistrimin e kandidatit për Kryetar Bashkie Pogradec, Qarku Korçë, z.Llazi Vasil Deti. ”  

Në mbledhjen e datës 14.05.2015, KQZ përpara nisjes së hetimit administrativ në mbështetje të nenit 135, pika 3 verifikon legjitimitetin e palëve dhe konstaton se për ankimin nr. 13 Regjistri ankues i vetëm është Partia Lëvizja Socialiste për Integrim.

Gjithashtu, KQZ mori në shqyrtim kërkesat e Partisë Socialiste dhe Partisë Demokratike, për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti dhe PS me përfaqësuese Genci Gjoncaj.
Në ankimin e paraqitur ankuesi pretendon se: KZAZ nr.67 Pogradec në datën 08.05.2015 ka marrë vendim për regjistrimin e kandidatit të pavarur z.Llazi Vasil Deti si kandidat per Kryetar Bashkie, Bashkia Pogradec, Qarku Vlorë. Kandidati i mesiperm është regjistruar si kandidat i propozuar nga zgjedhësit, duke paraqitur dokumentacionin sipas modelit 07-K formulari tip për mbledhjen e nënshkrimeve. KZAZ nr.67 Pogradec ka vepruar në kundërshtim me ligjin nr.10019, datë 29.12.2008 “Kodi Zgjedhor i Republikës së Shqipërisë” neni 73 pasi nuk ka kryer verifikimin e nënshkrimeve të zgjedhësve që janë paraqitur nga kandidati. Ne disa raste nuk ishte vendosur numri i kontaktit të zgjedhësve si dhe nëshkrimi i vendosur në formular nuk është i njëjtë me nënshkrimin e zgjedhësit në kartën e identitetit. Me sy të lirë anëtarët në pakicë të KZAZ kanë vënë re se disa prej nënshkrimeve janë nga e njëjta dorë. Në këto kushte sipas ankuesit, është shkelur neni 3, pika 6, “Parime të përgjithshme”, neni 73 i Kodit Zgjedhor. Pasojat që vijne nga ky vendim i marrë nga KZAZ janë, deformimi i proçesit të rregullt ligjor, si dhe shkelja e parimit të barazisë midis palëve pjesëmarrëse në një proçes të rregullt zgjedhor.
KQZ-ja pasi dëgjoi pretendimet e ankimuesit dhe palëve të interesuara mori në shqyrtim kërkesën e ankuesit për administrimin me cilësinë e provës, të dokumentacionit të  dorëzuar pranë KZAZ nr.67 nga Komiteti Nismëtar dhe deklaratat noteriale të disa zgjedhësve, të cilët deklarojnë se nuk kanë nënshkruar në formularin model 07 K të kandidatit Llazi Deti.
Pas paraqitjes së pretendimeve të palëve, për nevoja të hetimit administrativ, Komisioni Qendror i Zgjedhjeve vendosi të administrojë si prova dokumentacionin e kandidimit të kandidatit Llazi Deti që ka depozituar në KZAZ së bashku me listën e zgjedhësve që mbështesin kandidatin dhe deklaratat noteriale. 
KQZ në përfundim të hetimit administrativ dhe nga shqyrtimi i provave të paraqituara, konstatoi se: Neni 73, pika 1, KQZ-ja ose, sipas rastit, KZAZ-ja verifikon rregullsinë e dokumentacionit të kandidimit dhe nëse vëren parregullsi apo mospërmbushje të kërkesave të këtij Kodi, ia kthen ato subjekteve zgjedhore për korrigjim jo më vonë se 45 ditë përpara datës së zgjedhjeve. Subjekti Zgjedhor ka tw drejtë të korrigjoj. Në këtë rast KZAZ-ja ka në përputhje me  nenin 73 ka verifkuar dokumentacionin e kandidimit dhe listën mbështetëse.
Ankuesi nuk paraqiti prova të cilat të çonin në dyshimin e arsyeshëm se verifikimi i dokumentacionit të kandidimit të kandidatit të propozuar nga zgjedhësit z. LLazi Deti dhe vet dokumentacioni të jetë me të meta dhe parregullsi të tilla që të bindin KQZ për ndryshimin e vendimit të KZAZ-së nr.67. Deklaratat noteriale e disa zgjedhësve nuk e cënojnë listën e zgjedhësve që kanë nënshkruar në formularin model 07 K në mbështetje të kandidatit të propozuar nga zgjedhësit. Nga verifikimi I dokumentacionit të administruar, numri i nënshkrimeve mbështetëse, duke përjashtuar numrin e nënshkrimeve të parregullta është përsëri më i madh se numri minimal 699 i kërkuar për nënshkrimet sipas nenit 79 të Kodit Zgjedhor. 
Pasi u dëgjuan dhe pretendimet e fundit nga ankimuesi dhe pala e interesuar Partia Socialiste të cilët kërkuan  pranimin e kërkesës dhe ndryshimin e vendimit të KZAZ, dhe palën e interesuar Partinë Demokratike e cila kërkoi rrezimin e ankimit dhe lënien në fuqi të vendimit të KZAZ, KQZ konstatoi se ankimi ishte i pambështetur në ligj dhe në prova dhe duhet të rrëzohet. 
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 135, neni 143, pika 1, gërma a,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:

1. Lënien në fuqi të vendimit të KZAZ-së nr.67 “Për rregjistrimin e kandidatit të propozuar nga zgjedhësit për Bashkinë Pgradec, Z. Llazi Deti” dhe rrëzimin e kërkesës ankimore.
2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

